Kako su planine dobile imena?
 

Bjelašnica 
Bjelašnica u prijevodu znači bijela, i poznata je po toj svojoj bjelini u većem dijelu godine. Tako je ova " bijela ljepotica" i dobila svoje ime.

Trebević
Na Trebeviću je u davna vremena postojao žrtvenik slavenskim bogovima. Tako je ostala riječ trebište što je vjerovatno tada značilo žrtvovanje.Smatra se da je tako i nastao naziv za današnji Trebević. 
Danas je u upotrebi glagol trijebiti ali znači čistiti.

 

Romanija
Dolazak Slavena je potisnuo rimsko stanovništvo koje je iz ravnišarskih dijelova pobjeglo u visoka brda i planine. Najveća koncentracija tog stanovništva je bila na području današnje Romanije. To znači da je Romanija i dobila svoje ime po odbjeglom romanskom stanovništvu.

 

Igman

Na Igmanu je nekada bio manastir u kojem je bio iguman koji je bio poznat kao veoma mudar i pametan čovjek..U narodu je ostalo da je po njemu ta planina dobila ime Igman.

 

Vlašić

Jedna od najljepših bh. planina Vlašić, dobila je ime po starim nomadima, stočarima koji su se zvali Vlasi, a koji su boravili na toj planini.

 

Treskavica
Treskavica se nalaze u području koje se stalno treska ( podrhtava) pa je tako I dobila svoje ime.

 

Zelengora
Za Zelengoru i nije teško odgonetnuti da je dobila ime po tome da je stalno zelena.

 

 

Maglić
To isto možemo zaključiti i za naziv Maglić. Najviši vrh 2386m kojeg vrlo često obavija magla.

 

Velež
Dobio ime po Velesu - slavenskom bogu stada . Obožavanje Velesa najduže se održalo kod balkanskih i karpatskih Slavena.

 

Ozren
Prema legendi, kada je kraljica Katarina bježala od svojih neprijatelja, dođe na vrh planine, obazre se na sve četiri strane. Pošto joj se dopala okolina, uzvikne: "Mili Bože divna obazraja!". Dalje od riječi obazraj narodi izvodi ime Оzren.

 

 
